
Jógvan Sundstein
Tíðargrein á síðu 17

Polit­
isk skipan 
ábyrgd og 
ætlanir

Eyðgerð kruse
Eygamálið síða 16

Eiga 
at draga 
í felag

Tað er einki at siga til, at útlendskir 
íleggjarar ikki hava álit á Johan 
Dahl, vinnumálaráðharra og harvið 
øllum vinnupolitikkinum hjá lands­
stýrinum.

Í blaðnum síðsta fríggjadag 
segði Johan Dahl, at »tað stendur 
ongastaðni í prospektinum, sum er 
grundarlagið undir einskiljingini, at 
størri partur av flogfelagnum skal 
einskiljast.«

Vit søgdu á hesum stað 
fríggjadagin, at tað sum lands­
stýrismaðurin førdi fram ikki 
passaði. Tí tað stendur positivt og 
beinleiðis í prospektinum, at lands­
stýrið ætlaði at privatisera ein trið­
ing afturat.

Við hesum hevur landsstýrið 
givið eitt lyfti til íleggjarar um, 
at meirilutin av felagnum skal 
á privatar hendur. Sama lyftið 
gav táverandi landsstýrismaður 
tann dagin, felagið varð skrásett 
á børsinum – og tað varð mett 
so týdningarmikið, at tað varð 
fráboðað børsinum. Tað er hetta 
lyftið, sum Johan Dahl hevur 
brotið.

Sosialurin hevur roynt at fáa Jo­
han Dahl til at greina hetta nærri, 
men tað hevur hann ikki viljað. 
Ístaðin sendi Vinnumálaráðið í 
gjár út eina almenna fráboðan um, 
at Sosialurin hevur »misskilt« pro­
spektið.

Í eftirrationaliseringini hjá 
Vinnumálaráðnum verður sagt, at 
ætlanin um at privatisera seinna 
partin kann verða broytt.

– Sjálvandi kann hon tað! Talan 
er um eina løgtingslóg, og allar 
løgtingslógir kunnu broytast. Men 
tað broytir ikki tann veruleika, at 
tað sendur beinleiðis og positivt 
nevnt í prospektinum, sum er 
grundarlagið hjá íleggjarum, at 
næsti triðingurin skal á priv­
atar hendur. Høvdu stóru privatu 
íleggjararnir ikki fingið hesa trygd 
í 2007, so høvdu teir ikki sett pengar 
í felagið.

Tað er órógvandi, at ein lands­
stýrismaður ber seg soleiðis at. Ser­

liga órógvandi er tað, at Johan Dahl 
eisini hevur ábrygd av ætlanini »In­
vest in the Faroes«, sum gongur út 
upp á at fáa útlendskar íleggjarar 

til Føroya.
Vit kunnu akkurát tað sama siga 

tað beinanvegin: Eingin útlendskur 
íleggjari fer at seta eina krónu í 
nakað virksemi, sum Johan Dahl og 
hetta landsstýrið hava við at gera. 
Tað sigur seg sjálvt. Eingin letur 
seg lumpa fleiri ferðir – hetta er ein 
spurningur um álit – um eitt álit, 
sum ikki er til.

Ætlanin við Invest in the Faro­
es er tí deyðadømd, tí landsstýrið 
styggir íleggjarar frá sær.

Styggja útlendskar íleggjarar

Teir seinastu 14 dagarnar 
hevur Kristin Michelsen 
havt farloyvi frá løgtings­
arbeiðinum. Eftir ætlanini 
skuldi hann møta aftur í 
dag, men tá tingfundurin 
byrjaði fyrrapartin, las ting­
formaðurin bræv frá Kristin 
Michelsen, sum bað um at fáa 
farloyvið longt eina viku.

Næstvald á lista Javnað­
arfloksins er Helena Dam á 
Neystabø, men hon kundi 
ikki møta, og utan atkvøðu­
greiðslu samtykti Løgtingið 
so, at Kristoffur Gaardlykke 
kom á ting fyri Kristin Mich­
elsen.

Tá Kristin Michelsen, sum 
eisini er borgarstjóri á Tvør­

oyri, fór í farloyvi 28. februar, 
kundu tey bæði næstvaldu 
ikki møta, og tí hevur Mikkjal 
Sørensen verið í Løgtinginum 
hesar báðar vikurnar fyri 
Kristin Michelsen.

Tvey onnur tingfólk fóru 
í farloyvi í dag. Annita á 

Fríðriksmørk kom á ting fyri 
Bjørt Samuelsen, og Pauli 
Petersen kom í Løgtingið fyri 
Hanus Samró. Bogi Andre­
asen er næstvaldur hjá Fólk­
aflokkinum, men hann fekk 
ikki møtt.

Javnan vísa okkara fólka­
valdu seg frá síni bestu síðu. 
Eitt dømi var hendan dagin, 
tá rættarnevndin hevði boð­
ið ymsum fólkum at siga 
sína hugsan um Varðalógina 
á Tvøroyri, lógin, sum verður 
varðin hjá Fínaflokki, tá tað 
snýr seg um ómakasleyst at 
týna fornminni. Formaðurin 
í Fínaflokki hevur borið hetta 
uppskot í tingið, sum skal 
forða fyri, at fornminni forða 
fyri framburði hjá teimum 

sum hava nógvar pengar.
Útvarpið gjørdi nógv burt­

urúr, at eitt nú Kári Thomsen 
ikki varð spurdur, og at Bjørn 
á Heygum ikki var spurdur. 
Tað eru kanska ov keðiligir 
at spyrja, tí teir bara muta 
ímóti.

Tí vildi mentanarnevndin 
hava »óheft« fólk at úttala 
seg.

Boð vórðu tí send eftir 
Halgir Winther Poulsen, sum 
er eina skilagóður og royndur 

advokatur.
Sambært rættarnevndini 

er hann »óheftur«, hóast 
hann er pápi ein av løgtings­
limunum, sum hevur skrivað 
undir júst sama uppskot 
hjá Fínaflokki um at kunna 
sleppa at týna fornminni 
uttan uppíblandan og sum er 
parlamentariska grundarlag­
ið hjá landsstýrismanninum.

– Væl úr hondum greitt 
kanningararbeiði hjá Mer­
cedes!

Ein pápi er ikki óheftur...

– Vágs kommuna hevur 
sett í verk nýggja skipan 
við vælkomstpakkum til 
tilflytarar. Endamálið við 
vælkomstpakkanum er 
at fáa tilflytarar at kenna 
seg serliga vælkomnar í 
kommununa.

Tað sigur Dennis 
Holm, borgarstjóri í Vági. 
Hann sigur víðari, at tað 
hevur stóran týdning at 
fáa tilflytarar at føla seg 
vælkomnar í kommununi.

– Tí hava vit eisini gjørt 
av at bjóða tilflytarum í 
Vágs kommuni vælkomnan 
á hendan hátt, sigur hann.

Skipanin virkar á tann 
hátt, at tá ein familja ella 
ein persónur flytir til Vágs, 
fáa tey eitt vælkomstbræv 
frá Vágs kommunu og 
verða samstundis boðin á 
kommunuskrivstovuna, har 

tey fáa ein vælkomstpakka 
frá kommununi.

Við at bjóða tilflytarum á 
kommunuskrivstovuna, so 
fáa vit eisini møguleika at 
heilsa upp á tey persónliga 
og kunnu tá eisini greiða 
teimum frá møguleikum og 
tilboðum í Vágs kommunu. 
Hendan persónliga 
kontaktin hevur týdning, 
tí á hendan hátt fáa vit 
veitt tilflytarum eina góða 
tænastu frá fyrsta degi, 
sigur Dennis Holm.

Í vælkomstpakkanum 
eru praktiskir upplýsingar 
um Vágs kommunu við 
fløgu, DVD og bókum um 
Vágs kommunu. Tilflytarar 
fáa eisini eitt klippikort til 
svimjihylin í Vági soleiðis, 
at tey kunnu royna nøkur 
av tilboðnum, sum eru í 
Vági.

Vælkomupakki frá 
borgarstjóranum

Útlendskir íleggjarar verða 
hildir fyri tað turra spott

Kristoffur fyri Kristin


